Өмір Есқали

Мотошерушілер - Қызылжар жерінде

Қазак хандыгынын 550 жылдығына арналган рсспубликалық мотошеруге катысушыларды петропавлдықтар дәм-тұзбен, гүл шоқтарымеи карсы алды. М.Қозыбаев атындағы Солтүстік  Қазақстан мемлекеттік университетінде  өткен жылы жүзді  кездесуде қала  әкімі Марат Тасмағанбегов 29 тамыз күні Алматыдан шығып, Шыгыс Қазақстаннан Қызылжар өңіріне атбасын гіреген байкерлерге үлкен кошемет көрсетті. Акция қазақстандыктардын үлкен колдауына ие болғанын атап көрсеіті.

Мотошеру көшін бастап жүрген Дмитрий Петрухиннің есімі Қазакстан жұртшылығына жаксы таныс. Ол 10 жылдың ішінде әлемнің 150 елінде болып, 250 мың шақырым жолды жүріп өткен. «Құрмет», «Достық» ордендерінін иегері қайда жүрсе де еліміздің ғасырлар тереңінен басталатын тарихын әңгімелеуден жалыққан емес.
- Біз 12 қаланы басып өттік. Сапар мақсаты - жастарымызға тәуелсіздік секілді асыл кұндылықтарымызды ұғындыру. Мотожарыс 45 күнге созылып, Тараз каласында аяқталады. 9 казанда байкерлер Қазак хандығы туының көшірмесін Мемлекет басшысына салтанатты жағдайда табыс ететін болады, - деді Д. Петрухин жиналғандарға арнаған сөзінде.
Мотошерушілер шарасына катысушылар «Абылай хан резиденциясы» кешеніне саяхат жасап, кұнды жәдігерлермен танысты.  Жеңіс саябағындағы ескерткішке тағзым етіп, гүл шоктарын койды.

